
«ԳԱԼԱԿՏԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԻ ԿԱՌԱՎԱՐՄԱՆ ԼԻԱԶՈՐՈՒԹՅՈՒՆՆԵՐԸ 
ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ՎԵՐԱՊԱՀԵԼՈՒ  ՄԱՍԻՆ

Ղեկավարվելով «Բաժնետիրական ընկերությունների մասին» Հայաստանի Հանրապետության օրենքի 12-րդ հոդվածի 5-րդ մասի պահանջներով` Հայաստանի Հանրապետության կառավարությունը որոշում է.
1. «Գալակտիկա» փակ բաժնետիրական ընկերության 80 տոկոս պետական սեփականություն հանդիսացող բաժնետոմսերի կառավարման լիազորությունները վերապահել Պետական գույքի կառավարման կոմիտեին:
[bookmark: _GoBack]2. Հայաստանի Հանրապետության գիտությունների ազգային ակադեմիայի նախագահին և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին` սույն որոշումն ուժի մեջ մտնելուց հետո մեկամսյա ժամկետում ապահովել «Գալակտիկա» փակ բաժնետիրական ընկերության պետական սեփականություն հանդիսացող բաժնետոմսերի հանձնման-ընդունման, ինչպես նաև ընկերության արժեթղթերի (բաժնետոմսերի) ռեեստրի վարող մասնագիտական կազմակերպության կողմից գրանցման աշխատանքները:
3. Սահմանել, որ «Գալակտիկա» փակ բաժնետիրական ընկերության բաժնետոմսերի վերագրանցման հետ կապված ծախսերը կատարվելու են ընկերության միջոցների հաշվին:

Կոտայքի մարզի Գառնի գյուղական համայնքի վարչական տարածքում գտնվող «Գալակտիկա» ՓԲԸ-ի 80 տոկոս պետական սեփականություն հանդիսացող բաժնետոմսերի կառավարման լիազորությունները վերապահված են ՀՀ գիտությունների ազգային ակադեմիային, իսկ բաժնետոմսերի 20%-ը մասնակի անհատույց սեփականաշնորհման արդյունքում պատկանում է աշխատավորական կոլեկտիվին։ 
Ընկերության շենք, շինությունների սպասարկման և օգտագործման համար հատկացված հողամասի մակերեսը կազմում է 60 հա, որը հանդիսանում է պետական սեփականություն և ընկերությանը տրամադրված է օգտագործման իրավունքով:
«Գալակտիկա» ՓԲԸ-ի անշարժ գույքի հետ կապված այսօր առկա են բազմաթիվ խնդիրներ, մասնավորապես՝  
- ՀՀ կառավարության 2011թ. դեկտեմբերի 29-ի N 1927-Ն որոշմամբ ՀՀ կառավարությանն առընթեր պետական գույքի կառավարման վարչությանը հանձնարարվել էր իրականացնել «Գալակտիկա» ՓԲԸ-ին օգտագործման իրավունքով տրամադրված 60.0 հեկտար հողամասի սահմանազատման և չափագրման աշխատանքները: Չափագրման արդյունքում պարզվել էր, որ իրավունքի պետական գրանցման վկայականում նշված տվյալների և չափագրման արդյունքների միջև առկա է մակերեսների և միավորների զգալի տարբերություն,
- օգտագործման իրավունքով ընկերությանը տրամադրված հողամասի մի մասն ապօրինի օգտագործվում է բնակիչների կողմից,
- ընկերության մանկապարտեզի շենքն անհատույց օգտագործման իրավունքով տրված է դպրոցին, սակայն օգտագործման իրավունքի պետական գրանցում կատարված չէ /առոչինչ պայմանագիր/ և այլն։
«Գալակտիկա» ՓԲԸ-ն երկար տարիներ գործունեություն չի իրականացնում և իր ֆինանսական մուտքերն ապահովում է տարածքները վարձակալությամբ տրամադրելուց։ 
Ընկերությունն արդյունավետ կառավարելու նպատակով Պետական գույքի կառավարման կոմիտեն գրությամբ դիմել է ՀՀ փոխվարչապետ Տ.Ավինյանին՝ «Գալակտիկա» ՓԲԸ-ի պետական սեփականություն հանդիսացող բաժնետոմսերի կառավարման լիազորությունները Պետական գույքի կառավարման կոմիտեին վերապահելու առաջարկությամբ։
ՀՀ փոխվարչապետի 27.02.2020թ. թիվ 04/03.12/7366-2020 հանձնարարականով հավանություն է տրվել «Գալակտիկա» ՓԲԸ պետական սեփականություն հանդիսացող բաժնետոմսերի կառավարման լիազորությունները Պետական գույքի կառավարման կոմիտեին վերապահելու առաջարկին և փոխանցման գործընթացն ապահովելու նպատակով հանձնարարվել է օրենսդրությամբ սահմանված կարգով ապահովել կառավարության որոշման համապատասխան նախագծի շրջանառությունը: 

1. Իրավական ակտերի ցանկ, որոնց հիման վրա մշակվել է իրավական ակտի նախագիծը`
	«Բաժնետիրական ընկերությունների մասին» ՀՀ օրենք։
	
2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 

4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`
	հեղինակ (մշակող)` Պետական գույքի կառավարման կոմիտե
	համաձայնեցվել է ՀՀ արդարադատության և ՀՀ ֆինանսների նախարարությունների և ՀՀ գիտությունների ազգային ակադեմիայի հետ
	

ՏԵՂԵԿԱՆՔ
«ԳԱԼԱԿՏԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ 
ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԻ ԿԱՌԱՎԱՐՄԱՆ ԼԻԱԶՈՐՈՒԹՅՈՒՆՆԵՐԸ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ՎԵՐԱՊԱՀԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առարկության,  առաջարկության հեղինակը 
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
09.03.2020թ. N01/11-1/3472-2020
	Դիտողություններ և 
առաջարկություններ չկան:
	



	


ՀՀ արդարադատության նախարարություն
27.04.2020թ. թիվ /27.4/8729-2020
	Նախագծի վերնագրից և 1-ին կետից անհրաժեշտ է հանել «Հայաստանի Հանրապետության տարածքային կառավարման և ենթակառուցվածքների նախարարության» բառերը՝ հիմք ընդունելով «Պետական կառավարման համակարգի մարմինների մասին» 6-րդ հոդվածի 2-րդ մասի 14-րդ կետի դրույթները:
	



Ընդունվել է

	ՀՀ Գիտությունների ազգային ակադեմիա 
16.03.2020թ. N24-01/136
	Դիտողություններ և
առաջարկություններ չկան:
	



 
